Дававианазорат инспекциясининг 2015 йил 1 – чоракдаги   
 фаолияти натижалари бўйича

 АХБОРОТ

Ўзбекистон Республикаси фуқаро авициясида парвозлар

хавфсизлигини назорат қилиш

Дававианазорат томонидан ҳисобот даврида қуйидагилар амалга оширилди:

1. «Ўзбекистон ҳаво йўллари» МАК, “Фарғона” аэродроми, “Агро-Парвоз” КТАК ўқув бўлимининг сертификация текширувлари. Сертификация текшируви натижалари бўйича тегишли Сертифкатлар узайтирилди ва берилди.

2. Инспекторлик текширувлари:

- “Ўзбекистон ҳаво йўллари” МАК;

- “Агро-Парвоз” МАПП авиакомпаниясининг авиатехникага техник хизмат кўрсатиш ташкилоти;

- “Фарғона” ва “Қарши” аэропорти ва аэродроми;

- авиация хавфсизлигини таъминлаш доирасида “Бухоро” ва “Самарқанд” аэропртларида аудит;

- авиация хавфсизлигини таъминлаш доирасида“Қарши” аэропортида кўздан кечириш;

- “Тошкент”, “Бухоро”, “Термиз” аэропортлари ва “МАИ” авиакомпаниясининг кутқарув хизматлари аттестациясида иштирок этилди.

Инспекция текшируви даврида бир қатор камчиликлар аниқланган, уларни батараф этиш учун аниқ муддатлари бор Режалар ишлаб чиқилган ва тасдиқланган.

Ўзбекистон Республикаси авиакомпанияларининг ҲКда маршрутлар бўйича 6 та инспекция текширувлари бажарилди ва натижалари бўйича баённомалар тузилган.   Парвозлар хавфсизлигига хатар соладиган камчиликлар аниқланмаган.

Дававианазорат инспекциясининг оператив топшириқларига асосан Ўзбекистон Республикасига парвозлар бажараёткан чет эл авиакомпаниялари ҳаво кемаларининг  4 тасида перрондаги текшируви ўтказилди.

Ҳаво кемаларининг комплекс тренажерларида “Дававианазорат” инспекцияси томонидан 6 та текширув ишлари ўтказилди ва текширув натижаларига асосан авиакомпанияларнинг экипаж аъзоларига машғулотлар ўтказишлари учун рухсатномалар берилди. 

Ўзбекистон Республикаси транспорт прокуратураси ва авиация транспорт прокуратураси билан биргаликда февраль-март ойларида “Ўзбекистон ҳаво йўллари” МАК тизимадаги аэропортларда, Учувчилар мажмуасида, ДУК, “Ўзаэронавигация” марказида, “МАИ” авиакомпаниясида, “Ўзбекистон ҳаво йўллари” МАК Ўқув машқ марказида учиш хавфсизлигини таъминлашга қаратилган қонунлар ижроси бўйича текширувлар ўтказилди. Текширув натижалари бўйича тегишли маълумотномалар прокуратурага тақдим этилди.

Дававианазорат инспекцияси томонидан 10 та ҲК учишга яроқлилик сертификатлари, 54 та авиаходимлар гувохномалари (учувчилар, штурманлар, ҲҲВ диспетчерлари, мухандислар, борткузатувчилар) берилди.

Дававианазорат инспекцияси томонидан 2014 йил якунлари бўйича парвозлар хавфсизлигини ошириш бўйича профилактик тадбирларини ўз ичига олган Ўзбекистон Республикаси фуқаро авиациясида парвозлар хавфсизлиги ҳолатининг Жамланган таҳлиллари тайёрланди. Чора тадбирларнинг амалга оширилиши Ўзбекистон Республикаси фуқаро авиацияси авиакорхоналарининг сертификация ва инспекторлик текширувлари чоғида текширилади

Фуқаро авиациясида меъёрий базани такомиллаштириш

Ўзбекистон Республикаси Вазирлар Маҳкамасининг 2014 йил 17 декабрдаги
346-сон “Ўзбекистон Республикаси фуқаро авиацияси ҳаво кемалари парвозларининг  хавфсизлигини таъминлаш давлат дастурини тасдиқлаш тўғрисида”ги қарорига мувофиқ қуйидагилар бажарилди:

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 20 январдаги 56-н-сон буйруғи билан “Ўзбекистон Республикаси фуқаро ва экспериментал авиацияси аэродромларини сертификатлаш қоидалари”га (ЎзР АҚ-160) ўзгартиришлар киргазилди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 20 февралдаги 57-н-сон буйруғи билан “Ўзбекистон Республикасининг “самолет (вертолет)ларининг комплекс тренажерларини малакавий баҳолаш меъзонлари” авиация қоидалари (ЎзР АҚ-160)  тасдиқланди;
- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 27 февралдаги 59-н-сон буйруғи билан “Махсус телефон алоқа линияси орқали ихтиёрий равишда хабар бериш тизими тўғрисидаги низом” тасдиқланди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 9 мартидаги 60-н-сон буйруғи билан “Ҳаво ҳаракатидаги алоҳида вазиятлар ҳақида ҳаво кемалари экипажларининг мажбурий хабарнома ва билдиришномалари шакллари” тасдиқланди.

“Кексаларини эъзозлаш йили” Давлат дастурининг бажарилиши

“Кексаларини эъзозлаш йили” Давлат дастурини бажариш мақсадида Ўзбекистон Республикаси Парвозлар хавфсизлигини назорат қилиш давлат инспекцияси томонидан Тадбирлар Режаси ишлаб чиқилди ва тасдиқланди. 

